
va boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Mustaqillik munosabati bilan xalqimiz tarixi va maʼnaviy jarayonlar rivojini 

oʻrganishga imkoniyat yaratildi. XIX asr oxiri va XX asr boshlarida Turkistonda keng quloch 

yoygan, milliy ozodlik harakatlari rivojida, milliy va maʼnaviy madaniyat taraqqiyotida juda 

katta rol oʻynagan jadidchilik harakatining ijtimoiy-falsafiy mazmunni yangitdan koʻrib chiqish 

dolzarb masalalardan biriga aylandi. Tarixdan maʼlumki asrimiz boshlarida keng quloch yoygan 

jadidchilik harakati va uning ijtimoiy-falsafiy gʻoyalarini reaksion va millatchilikda ayblash odat 

tusiga kirgan edi. Mustaqillik qaror topishi bilan Behbudiy, Fitrat, Munavvar qori, Abdulla 

Avloniy kabi jadidlarga munosabat tubdan oʻzgardi. Qator ilmiy maqolalar va yirik tadqiqotlar 

https://doi.org/10.47390/SPR1342V5I6Y2025N40

amalga oshirildi. Ular orasida E.Karimov, B.Qosimov, O.Sharafiddinov, N.Karimov, Sh.Rizayev 

kabi olimlarning tadqiqotlari bunga misol boʻla oladi [1].  

Shu oʻrinda, davlatimiz rahbari Shavkat Mirziyoyevning “Jadidlar: milliy oʻzlik, istiqlol va 

davlatchilik gʻoyalari” mavzusidagi xalqaro konferensiyada soʻzlagan mazkur nutqini keltirib 

oʻtishimiz zarur: “Taraqqiyparvar ajdodlarimizning ilgʻor gʻoya va qarashlarini tadqiq etish va 

tizimlashtirish, Turkiston jadidlarining milliy davlatchilik rivojidagi oʻrni va taʼsirini oʻrganish, 

XX asrning birinchi choragida ular tomonidan barpo etilgan davlat tuzilmalarining qonunchilik 

bazasini tahlil qilish, dunyoviy, huquqiy va demokratik jamiyat qurishga qaratilgan faoliyatiga 

tarixiy baho berish, Yangi Oʻzbekiston va Uchinchi Renessansni bunyod etishda ushbu 

merosning mustahkam poydevor boʻlib xizmat qilishi bilan bogʻliq masalalar bugungi 

konferensiyaning asosiy muhokama mavzulari etib belgilangani alohida ahamiyatga ega.  

Barchamizga ayonki, “Tilda, fikrda, ishda birlik” degan ezgu gʻoya bilan maydonga 

chiqqan jadid bobolarimiz xalqlarimizni jaholat va qoloqlikdan olib chiqish, ularni gʻaflat 

botqogʻidan qutqarishning asosiy yoʻli – bilim va maʼrifatda, dunyoviy taraqqiyotni egallashda, 

deb bildilar [2]. 

Metodologiya. Ushbu maqolani tayyorlashda tarixiy-falsafiy tahlil, taqqoslash, 

manbashunoslik va sistematik yondashuv kabi ilmiy tadqiqot metodlaridan foydalanildi. 

Jadidchilik harakatining ijtimoiy-falsafiy mazmunini tahlil qilishda birinchi navbatda tarixiy 

voqealarning ketma-ketligi va ularning ijtimoiy jarayonlarga taʼsiri oʻrganildi. Shuningdek, 

mazkur harakat yetakchilaridan biri boʻlgan Munavvar qori Abdurashidxonovning hayoti va 

faoliyati markaziy tahlil obyekti sifatida tanlandi. 

Avvalo, jadidchilik harakatining ijtimoiy-falsafiy mazmunini tahlil qilishda tarixiy 

voqealarning ketma-ketligi va ularning ijtimoiy jarayonlarga taʼsiri oʻrganildi. Tarixiy-huquqiy 

tahlil yondashuvi asosida jadidlar tomonidan ilgari surilgan siyosiy va maʼrifiy gʻoyalarning, 

jumladan, milliy davlatchilik va taʼlim tizimi boʻyicha ilgari surilgan tashabbuslarning 

zamonaviy huquqiy qadriyatlar bilan qanday bogʻliqligi ochib berildi. Bu jihatdan, ular faqat oʻz 

davrining islohotchilari boʻlib qolmay, balki bugungi Oʻzbekiston taraqqiyotining gʻoyaviy 

ildizlariga aylanganliklari aniqlandi. 

Tadqiqotda manbashunoslik yondashuvi muhim oʻrin tutdi. Xususan, Munavvar qori 

Abdurashidxonov va boshqa jadidlar tomonidan yozilgan asarlar, daʼvatnomalar, nutq va 

maktublar sinchiklab oʻrganildi. Ushbu manbalar orqali jadidchilik tafakkuri va ularning 

maʼnaviy-maʼrifiy qarashlari rekonstruksiya qilinib, tarixiy kontekstda tahlil qilindi. Ayniqsa, 

Munavvar qori Abdurashidxonovning hayoti va faoliyati markaziy tahlil obyekti sifatida 

tanlanib, u orqali jadidchilik harakatining asosiy tamoyillari va gʻoyalari yoritildi. 

Falsafiy tahlil esa jadidlar tomonidan ilgari surilgan “Ozodlik, Tenglik va Adolat” 

gʻoyalarining ijtimoiy ongda qanday aks etgani va bu gʻoyalar milliy uygʻonish jarayonidagi 

oʻrnini aniqlashga xizmat qildi. Ushbu gʻoyalarning mazmuni faqat oʻz davrida emas, balki 

bugungi kunda ham dolzarbligini yoʻqotmaganligi qayd etildi. Aynan shu yondashuv orqali 

jadidlarning maʼnaviy merosi zamonaviy oʻzbek jamiyatining asosiy gʻoyaviy tayanchlaridan 

biri sifatida koʻrsatildi. 

Tizimli yondashuv yordamida jadidchilik harakatining asosiy bosqichlari, ularning 

oʻzaro bogʻliqligi va jamiyat taraqqiyotiga qoʻshgan hissasi kompleks tarzda koʻrib chiqildi. Bu 

yondashuv orqali harakat ichidagi uzviylik va muvofiqlik aniqlanib, jadidchilik faqat epizodik 

tarixiy hodisa emas, balki uzluksiz va tizimli ijtimoiy jarayon sifatida namoyon boʻldi. 

Umuman olganda, ushbu maqola metodologik jihatdan tarixiy-hayotiy voqealarning 

tanqidiy tahliliga tayanadi. U orqali oʻzbek jadidlarining ijtimoiy-falsafiy qarashlarini 

chuqurroq anglashga harakat qilindi hamda ularning zamonaviy ijtimoiy-maʼnaviy hayotdagi 

ahamiyati ochib berildi. Jadidchilik harakatining bugungi kunda ham dolzarbligini koʻrsatish 

esa bu tadqiqotning eng muhim maqsadlaridan biridir. 

Muhokama va natijalar. Haqiqatan buyuk Ona tariximizda bizlar ham, bizlardan 

keyingi avlodlarimiz ham, hatto chet ellarda ham hamisha qadrlaydigan buyuk ajdodlarimiz 

juda koʻp. Shulardan biri mamlakatimizdagi jadidchilik harakatining yetakchi rahnamosi 

Munavvar qori Abdurashidxonovdir. U 1878-yil Toshkent shahrining Shayx Xovandi Tahur 

dahasi, Darxon mahallasidagi elga taniqli oilada dunyoga keldi. Unga yaxshi niyatlar bilan 

padari buzrukvori madrasa mudarrisi Abdurashidxon Sotiboldixon Olimxon oʻgʻli va volidayi 

mehriboni, otinoyi Xosiyatxon (1845 -1931) Xonxoʻja Shorahimxoʻjayev (1841-1941)ning qizi 

Munavvar, yaʼni nurli va nur bilan yoʻgʻrilgan degan maʼnoni anglatuvchi ism qoʻydilar. 

Munavvarning otasi Abdurashidxon oʻz hovlisida maktab ochib, 40 nafar oʻquvchiga 

dars bergan. Onasi Xosiyatxon ham shu hovlida xotin-qizlarni oʻqitib, ularga bilim bergan. 

1885-yilda Munavvar 7 yoshga kirganda otasi vafot etadi. Abdurashidxon va Xosiyatxon 3 oʻgʻil 

koʻrishgan edi. Kattasi Aʼzamxon (1872-1919), oʻrtanchisi Muslimxon (1875-1954), kichigi 

Munavvar edi [3]. 

Tarixiy voqealarga asoslanib shuni aytish lozimki, Munavvar Qori Abdurashidxonov 

milliy uygʻonish – jadidchilik harakatining asosiy yetakchilaridan biri boʻlib, qadim islom 

tamadduni mamlakatimizda qayta tiklanishiga katta hissa qoʻshdi. Shaxsan uning oʻzi yangi 

tamaddunning eng muhim poydevori — hozirgi uch bosqichli milliy taʼlim tizimiga bevosita 

asos soldi. 

Darhaqiqat, bu uch bosqichning birinchisi, toʻrt yillik boshlangʻich va, ikkinchisi, oʻrta 

maxsus “Rushdiya” maktablarini tashkil etish bilan birga ularning bitiruv imtihonlarini-da, 

tantanavor amalga oshirdi. Bu imtihonlarga oʻquvchilarning ota-onalarini, din peshvolarini, 

maʼrifatparvar saxiy boylarni, shuningdek, taniqli jadid ziyoli va shoirlarini rasman taklif etdi. 

Masalan, Namanganga – Isʼhoqxon toʻra Ibratga yoʻllangan “Daʼvatnoma”da shunday deyilgan: 

“Hurmatli Isʼhoqxon hoji janoblarina! 1907-yil may oyindan eʼtiboran Toshkentda 

Tarnovboshi mahallasinda “Xoniya” maktabinda talabalarni(ng) yillik imtihoni boshlanur. Siz 

hurmatludan rijo qilurmizki, tavobeingizda boʻlgʻon usuli jadidiya maktablari mudirlari ila 

imtihon majlislarina tashrif qilsangiz, muallim va shogirdlar Sizdan mamnun boʻlur edilar. 

Muhibingiz Munavvar qori, 

15-mart 1907-yil” [4]. 

Jadidlar millat va Vatanni ozod etib, taraqqiyotga yetaklash uchun siyosiy, madaniy-

maʼrifiy kuch sifatida kurashdi. Buyuk millatparvar va millatning ma’naviy otasi darajasigacha 

koʻtarilgan Munavvar qori Abdurashidxonov oʻzining xotiralarida yozishicha, jadidlarning bosh 

shiori va maqsadi oʻta teran mazmunli ushbu uch soʻzdan iborat boʻlgan: “Ozodlik, Tenglik va 

Adolat” [5]. 

Shuni alohida aytish lozimki, jadidlar, ayniqsa, Munavvar qori tariximizni juda teran 

anglab, undan saboq va maʼnaviy kuch-quvvat olgan. Oʻzlaridan oldin yuz bergan ikki buyuk 

Uygʻonish — Renessans davrini juda chuqur bilgan va ularga suyangan. 

Fidoyi jadidlar mustabid mustamlakachilar bilan mahalliy mutaassiblarning ikki 

tomonlama qarshiliklarini matonat bilan yengib, qisqa davr (30-40 yil)da Uchinchi milliy 

uygʻonish — Renessansning quyidagi asoslari (poydevori)ni yaratdi. Bularda Munavvar qori 

Abdurashidxonovning hissasi behad katta boʻldi:  

 jadidchilik harakatining tub asosini din bilan dunyoviylik oʻrtasidagi oʻzaro 

moʻtadil munosabat qonuniyati tashkil etdi; 

 toʻrt yillik boshlangʻich, ikki yillik “Rushdiya” oʻrta maxsus va oliy taʼlimlardan 

iborat uch bosqichli yangi milliy taʼlim tizimi yuzaga keldi; 

 diniy va dunyoviy dunyoqarashni yaxshi oʻzlashtirgan yangi milliy ziyolilar 

paydo boʻldi; 

 yangi milliy adabiyot, matbuot, teatr va bosma kitoblar dunyoga keldi; 

 kommunistik mustamlakaga qarshi uyushgan milliy-ozodlik harakati rivojlandi; 

 har xil ijtimoiy-siyosiy va madaniy-maʼrifiy tashkilot hamda jamiyatlar 

shakllanib, samarali faoliyat yuritdilar; 

 millat yoshlarini rivojlangan mamlakatlarga yuborish tartibi paydo boʻldi [4]. 

Munavvar qori Abdurashidxonovning yetakchiligida jadidchilik harakati oʻzlaridan 

oldin yuz bergan ikki buyuk olamshumul Uygʻonish — uchinchi Renessans poydevorining eng 

muhim asoslarini yaratgan desak mubolagʻa boʻlmaydi [6]. Oʻrni kelganda yurtboshimizning 

2020-yil 30-sentyabrdagi “Oʻqituvchi va murabbiylar — Yangi Oʻzbekistonni barpo etishda 

katta kuch, tayanch va suyanchimizdir” deb nomlangan maʼruzasida jadidlar hamda Munavvar 

qoriga bergan yuksak darajali baholari shu yerda toʻla-toʻkis keltirish joizdir: 

“Koʻpchilik ziyolilar qatorida men ham bir fikrni hamisha katta armon bilan oʻylayman: 

mamlakatimizda Uchinchi Renessansni yigirmanchi asrda maʼrifatparvar jadid bobolarimiz 

amalga oshirishlari mumkin edi. Nega deganda, bu fidoyi va jonkuyar zotlar butun umrlarini 

milliy uygʻonish gʻoyasiga bagʻishlab, oʻlkani jaholat va qoloqlikdan olib chiqish, millatimizni 

gʻaflat botqogʻidan qutqarish uchun bor kuch va imkoniyatlarini safarbar etdilar. Shu yoʻlda ular 

oʻzlarining aziz jonlarini ham qurbon qildilar. Ular “Ilmdan boshqa najot yoʻq va boʻlishi ham 

mumkin emas” degan hadisi sharifni hayotiy eʼtiqod deb bildilar. Milliy istiqlol, taraqqiyot va 

farovonlikka, avvalo, maʼrifat orqali, dunyoviy va diniy bilim, zamonaviy ilm-hunarlarni chuqur 

egallash orqali erishish mumkin, deb hisobladilar. 

Bu davrda Abdulla Avloniy, Mahmudxoʻja Behbudiy, Munavvarqori Abdurashidxonov, 

Ubaydulla Xoʻjayev, Abdurauf Fitrat, Ibrat domla, Abdulhamid Choʻlpon, Abdulla Qodiriy, 

Ashurali Zohiriy, Hoji Muin va boshqa yana yuzlab ulugʻ insonlar milliy uygʻonish va 

millatparvarlik harakatining oldingi saflarida turdilar. Ular yangi usul maktablari bilan bir 

qatorda, odamlarning dunyoqarashi va turmush tarzini oʻzgartirishga qaratilgan gazeta-

jurnallar, nashriyot va kutubxonalar, teatrlar tashkil etdilar. 

Ming afsuski, jadid bobolarimiz oʻz oldiga qoʻygan ezgu maqsadlarni amalga oshirishga 

mavjud vaziyat, ijtimoiy tuzum yoʻl bermadi. Maʼrifat fidoyilari oʻsha davrning turli johil 

kimsalarining tuhmat-malomatlariga duchor boʻldilar. Avval chor hukumati, keyinchalik sovet 

hukumati ularni ayovsiz quvgʻin va qatagʻon qildi. Shu tariqa milliy uygʻonish va taraqqiyot 

harakati el-yurtimiz uchun armon boʻlib qoldi” [7]. 

Bular jadidchilik harakati va uning oldingi saflarida boʻlgan ilgʻor fidoyi jadidlarga 

yuksak minbardan davlat miqyosida berilgan oʻta adolatli va haqqoniy, tarixiy baho boʻldi. 

Ayniqsa, shu kuni Munavvar qori Abdurashidxonov, Abdulla Avloniy, Mahmudxoʻja 

Behbudiylar Prezidentimizning farmoni bilan yuksak darajada qadrlanib, “Buyuk xizmatlari 

uchun” ordeni bilan mukofotlanishi nur ustiga aʼlo nur boʻldi. 

Xulosa. Xulosa qilib aytganda, mustaqillik tufayli tarixiy haqiqatlar va milliy oʻzlikka 

yangicha yondashuv shakllandi. Bu jarayonda, ayniqsa, XX asr boshlarida Turkiston zaminida 

shakllangan jadidchilik harakati va uning ijtimoiy-falsafiy mazmunini chuqur oʻrganish bugungi 

kunda nihoyatda dolzarbdir. Jadid bobolarimiz – Mahmudxoʻja Behbudiy, Munavvar qori 

Abdurashidxonov, Abdulla Avloniy, Abdurauf Fitrat va boshqa fidoyilar xalqni jaholatdan 

chiqarish, milliy uygʻonish va taraqqiyot sari yetaklash yoʻlida mislsiz xizmatlar qilganlar. 

Ayniqsa, Munavvar qori Abdurashidxonovning milliy taʼlim tizimini shakllantirish, diniy va 

dunyoviy bilimlarni uygʻunlashtirish, yangi ziyolilar avlodini tarbiyalashdagi faoliyati – 

zamonaviy Oʻzbekiston taʼlim va maʼnaviyat tizimining asoslaridan biri sifatida qadrlanmoqda. 

U yaratgan uch bosqichli taʼlim tizimi, yangi usul maktablari va milliy matbuot taraqqiyotiga 

qoʻshgan hissasi yurtimizda uchinchi Renessans poydevorining barpo etilishida alohida oʻrin 

tutadi. 

Shu boisdan ham davlatimiz rahbarining jadid bobolarimiz merosiga bergan eʼtibori, 

ularning tarixiy shaxs sifatida eʼtirof etilishi, jamiyatimizda maʼnaviy yuksalish va yangi 

taraqqiyot sari harakatlarda ulkan turtki boʻlmoqda. Bugungi Yangi Oʻzbekiston taraqqiyotida 

jadidlar merosidan ilhomlanish, ularning ibratli hayoti va fidokorona faoliyatini chuqur 

oʻrganish har bir fuqaroning, ayniqsa, yosh avlodning maʼnaviy-maʼrifiy kamoloti uchun muhim 

manba boʻlib xizmat qilmoqda. 

